
PERANG VIETNAM

 

Dalam usaha reformasi terhadap hal ehwal domestik dan hubungan antarabangsa, harapan tinggi pentadbiran liberalisme Kennedy dan Johnson telah ditumpukan kepada pendekatan yang lebih aktif dan aggresif dalam menangani masalah-masalah negara berbanding dengan pentadbiran sebelum itu.

 

Mempelbagaikan Polisi Hubungan Antarabangsa

Sejak memulakan pentadbirannya, Kennedy telah berusaha meyakinkan semua pihak bahawa AS perlu mengenangani masalah keganasan komunis dengan cara yang lebih fleksibel berbanding strategi pertahanan ala senjata atom yang diamalkan pada era pentadbiran Eisenhower. Secara khususnya, Kennedy merasa tidak puas hati dengan usaha dan kemampuan negaranya sekita itu dalam menangani masalah komunis di Dunia Ketiga, yakni wilayah yang dipercayainya benar-benar menghadapi ancaman Komunis di masa hadapan. Justeru itu, beliau telah memberi sokongan penuh kepada usaha pembangunan sebuah pasukan khas (Special Forces) dikenali sebagai Green Berets. Anggota tentera yang terpilih dalam pasukan ini telah diberik latihan khas untuk menentang peperangan guerrilla dan lain-lain.

 

Kennedy juga menyokong usaha perluasan pengaruh AS melaui pendekatan secara aman. Untuk membaik-pulih hubungan dengan Amerika Latin, Kennedy telah mencadangkan satu Alliance for Progress, iaiatu satu siri projek usahasaman antara kerajaan AS dan kerajaan Amerika Latin untuk pembangunan yang aman dan mewujudkan kestabialan serantau. Tujuan projek ini adalah meliputi pembangunan dari aspek sosial dan ekonomi dan juga untuk menghalang sebarang kebangkitan pelampau seumpama gerakan Castro di wilayah Amerika Latin. Kennedy juga telah meluluskan sebuah agensi yang dikenali sebagai Agency for International Development (AID) untuk mengendalikan semua bentuk bantuan kepada negera-negara luar. Beliau juga telah menubuhkan satu inovasi yang amat popular dalam eranya, iaitu Peace Corps, yang menghantar ramai sukarelawan untuk bekerja membangunkan kawasan-kawasan di seberang laut.

 

Di antara penerokaan pertama melalui pelancaran polisi hubungan antarabangsa pentadbiran Kennedy ialah serangan terhadap kerajaan Castro di Cuba. Hakikatnya, projek tersebut telah dilancarkan oleh pentadbiran presiden Eisenhower tetapi ketika Kennedy mengambil-alih pentadbiran AS dikatakan CIA telahpun melatih sepasukan kecil tentera anti-Castro dari Cuba yang sedang bersembunyi di pedalaman Amerika Latin. Pada 17 April 1961, dengan kelulusan daripada presiden yang baru (Kennedy) seramai 2 ribu askar anti-Castro telah mendarat di Bay of Pigs, Cuba dengan harapan bantuan serangan dari udara daripada AS dan juga jangkaan akan membangkit perjuangan sebahagian populasi rakyat Cuba. Malang sekali, bantuan tersebut tidak muncul tiba. Pada saat-saat akhir, setelah menyedari keadaan yang semakin rumit telah menyebabkan Kennedy menarik-balik bantuan udara AS demi menyelamatkan diri daripada penglibatan secara langsung (directly) dalam aggresi penaklukan Cuba. Kebangkitan rakyat Cuba yang dijangka pun tidak berlaku, sebaliknya tentera Castro yang bersiap sedia telah dengan mudah menghalang serangan dan dalam tempoh dua hari sahaja seluruh misi AS dan sekutunya telah dimusnahkan.

Konfrantasi dengan Soviet Union
Selepas peristiwa di Bay of Pigs, pada bulan Jun 1961 presiden Kennedy telah menghadiri mesyuarat pertamanya dengan perdana menteri Soviet, Nikita Khruschev di Vienna Perundingan ini serba sedikit telah mengurangkan ketegangan hubungan antara kedua-dua negara terbabit. Malah Khruschev sedikit pun tidak menunjukkan rasa tidak puas hati terhadap kewujudan kerajaan bukan komunis di West Berlin di wilayah tengah Jerman Timur.

 

Satu perkara yang amat memalukan pihak Komunis adalah penghijrahan beramai-ramai penduduk dari Jerman Timur ke Jerma Barat melalui sempadan di tengah Berlin. Menjelang waktu malam pada 13 Ogos 1961, kerajaan Soviet Union telah menghalang penghijrahan tersebut melalui arahan kepada kerajaan Jerman Timur untuk membina sebuah tembok antara East Berlin dan West Berlin. Malah pasukan pengawal telah diarahkan untuk menembak sesiapa sahaja yang cuba untuk melarikan diri. Dalam tempoh hampir 30 tahun, Berlin Wall telah memainkan peranan penting sebagai simbol pertentangan atau konflik antara kedua-dua pihak Komunis dan bukan Komunis di Jerman khususnya, dan amnya di dunia.

 

Peningkatan konflik dalam krisis Perang Dingin mula menjadi lebih serius sejak bulan Oktober. Pada musim panas tahun 1962, agensi perisik AS telah mendapati aliran masuk kepakaran dan persenjataan Soviet di Cuba, malah sebuah angkatan militari yang sedang pembinaannya. Pada 14 Oktober, gambar-gambar tinjauan dari udara telah memberi bukti yang jelas tentang aktiviti Soviet sedang menyediakan tapak untuk membangunkan persenjataan nuklearnya di sebuah pulau. Bagi pandangan pihak Soviet, tindakan menempatkan peluru-peluru berpandunya di Cuba adalah rasional dan lebih murah bagi menghalang penaklukan AS ke atas Cuba di masa hadapan. Sementara itu, AS telah menempatkan peluru-peluru berpandunya di Turkey dalam rancangan untuk menghalang perluasan kuasa Komunis di Eropah. Dalam pada itu, tindakan Soviet di Cuba telah dipandang oleh Kennedy dan ramai rakyatnya sebagai tindakan Soviet untuk menyerang AS. Dengan segera, Kennedy mengambil keputusan untuk menghalang kewujudan senjata nuklear Soviet di Cuba. Pada 22 Oktober, presiden telah mengarahkan seanggkatan tentera laut udara untuk bertindak membuat sekatan di sekiling Cuba. Tindakan ini bertujuan untuk melakukan quarantine terhadap semua senjata yang dilarang. Sementara itu, AS telahpun bersiap sedia untuk melancarkan serang udara ke atas tapak pembinaan senjata nuklear Soviet di Cuba pada 26 Oktober. Walau bagaimanapun, perdana menteri Soviet, Khruschev segera menghantar satu mesej kepada Kennedy untuk menjelaskan pendirian pihak Soviet, iaitu senjata nuklear Soviet akan dipindah keluar dari Cuba sekirangnya AS bersetuju untuk tidak menakluk Cuba. Kennedy telah bersetuju dan ini menamatkan krisis AS dan Soviet di Cuba.

 

Krisis peluru berpandu di Cuba telah hampir-hampir membawa dunia ke dalam perang nuklear selepas tamatnya Perang Dunia Kedua. Pada bulan-bulan berikutnya, kedua-dua pihak telah bersedia untuk mencari kaedah lain dalam mengatasi masalah hubungan mereka. Pada bulan Jun 1963, buat pertama kalinya presiden Kennedy dalam ucapannya di American University, Washington, D.C. antara lain menyebut tentang usaha kerajaan untuk mencari jalan penyelesaian secara aman dengan pihak Soviet. Maka, pada musim panas kedua-dua pihak telah mewujudkan satu perjanjian untuk mengharamkan semua pengujian senjata nuklear. Perjanjian ini telah menjadi langkah pertama ke arah mengurangkan senjata sejak bermulanya Perang Dingin.

 

Johnson dan Dunia

Lyndon Johson telah memulakan tugasnya sebagai presiden dalam keadaan yang lebih tidak berpengalaman mengenai hal ehwal hubungan antarabangsa berbanding dengan Kennedy. Namun beliau mempunyai keyakinan yang tinggi. Oleh itu, bukan sahaja meneruskan polisi yang telah dibuat oleh Kennedy, malah beliau berusaha untuk membuktikan diri seorang pemimpin yang kuat dan berkuasa.

 

Peluang pertama bagi beliau menunjukkan kekuasaannya ialah semasa satu pemberontakan penduduk dalam Repbulik Dominikan pada tahun 1965. Pada tahun 1961, satu rampasan kuasa telah berlaku untuk menjatuh pemerintahan diktator Jeneral Rafael Trujillo. Pada empat tahun berikutnya kerajaan Dominikan terus berkeadaan kacau bilau berikutan pergelutan kumpulan-kumpulan untuk mendapat kuasa dominan. Pada musim bunga tahun 1965, pasukan militari rejim mula menghadapi kekalahan di tangan golongan pemberontak bagi pihak nasionalis berhaluan kiri pimpinan Juan Bosch. Tanpa sebarang bukti yang kukuh, AS mula menuduh Bosch merancang untuk menubuhkan sebuah kerajaan ala-Castro atau rejim Komunis. Dengan segera Johnson telah menghantar 30 ribu askar AS untuk menghalang pembinaan kerajaan baru di Dominikan. Hanya selepas beberapa calon konservertif telah mengalahkan Bosch dalam pilihanraya 1966, barulah AS mengeluarkan angkatan militarinya dari Dominikan.

 

Sejak memulakan tugasnya sebagai presiden, Johnson menghadapi masalah perang saudara di Vietnam dan perluasan penglibatan AS di Vietnam. Dalam kebanyakan hal, Johnson telah mewarisi komitmen yang telahpun dilancarkan oleh pemerintah sebelumnya. Nanum, dengan perlantikan beliau menjadi presiden baru telah membuktikan komitmen AS untuk menentang Komunis pada skala yang sepenuhnya.

 

Senjatapi dan Penasihat

Penglibatan AS di Vietnam telah bermula secara perlahan-lahan dan dengan senyap-senyap ia berkembang pada antara tahun 1964 dan 1965. Langkah awal yang diambil dalam proses penaklukan ke atas Vietnam ialah pemberian sedikit bantuan senjata kepada pihak Perancis di Indochina pada tahun 1954. Berikutnya, AS mula terlibat dengan rejim Diem di Vietnam, iaitu menyediakan keperluan senjata kepada rejim tersebut dalam menghadapi tentangan daripada golongan pembangkang kerajaan. Apabila Vietnam mula menghadapi ancaman daripada kebangkitan golongan Komunis di sebelah utara Vietnam, AS mula melibatkan diri secara terang-terangan. Penglibatan AS ini telah dikenali secara meluas di kalangan masyarakat sebagai quagmire, yakni membawa maksud suatu ‘dilemma’.

 

Ngo Dinh Diem merupakan calon pemimpin yang diharapkan oleh AS untuk mewujudkan kerajaan bukan Komunis di Vietnam Selatan. Namun beliau dikatakan tidak popular di kalangan rakyat, malah beliau menentang sebarang usaha reformasi ekonomi yang dipercayainya akan hanya melemahkan kepetingan kaum kelas atasan dan keluarga beliau. Beliau juga telah membawa masuk agama Roman Katholik khusus untuk menghapuskan kepercyaan Buddha, yakni agama majoriti rakyat Vietnam.

 

Diem telah memulakan masalah apabila pada tahun 1950an, beliau cuba menghapuskan pemimpin-pemimpin Komunis yang setia kepada Ho Chi Minch tetapi menetap di selatan. Pihak Komunis Vietnam Utara telah bangkit mengisytiharkan perang terhadap Diem. Pihak Vietnam Utara dari awalnya tidak pernah bersetuju dengan pembahagian Vietnam pada tahun 1954 menjadi Vietnam Utara dan Vietnam Selatan. Sementara itu, golongan Komunis di selatan mula menubuhkan National Frontier for Liberation of South Vietnam (NLF) atau apa dikenali oleh rakyat Amerika sebagai Viet Cong. Kerajaan Komunis di Hanoi telah menghantar bantuan kepada NLF dan seterusnya secara beransur-ansur mula menubuhkan tentaranya sendiri [tajaan Hanoi] di Vietnam Selatan. 

 

Apabila menghapadi kekurangan sokongan daripada pengikut politik dan militari, Diem mula memohon bantuan daripada AS. Justeru itu, pada tahun akhir pentadbirannya, presiden Eisenhower telah mempertingkatkan lagi aliran eksport kelengkapan senjata kepada Vietnam Selatan dan juga memperkenalkan polisi ‘penasihat militari’ seramai 650 orang ke Vietnam Selatan. Pentadbiran Kennedy kemudiannya telah menambahkan lagi jumlah penasibat militari tersebut serta bantuan senjata. Kini anggota militari AS yang berada di Vietnam Selatan telah mencapai jumlah 15 ribu orang.

 

Pada saat-saat rejim Diem hampir jatuh ke tangan Komunis pada tahun 1963, angkatan tentera AS juga menghadapi tentangan hebat daripada angkatan Viet Cong. Kemudian Diem bertindak kejam membunuh tanpa belas kasihan ke atas para petunjuk perasaan penganut Buddha di Saigon telah merumitkan keadaan dan menyebabkan AS mula tersempit diri sendiri dalam krisis di Vietnam. Pada awal bulan November, setelah menerima bantuan daripada AS, sekumpulan pemimpin militari Vietnam Selatan telah merampas kuasa, Diem dan pengikutnya telah dibunuh. Beberapa minggu kemudiannya presiden John Kennedy juga telah dibunuh.

 

Dari Bantuan kepada Penaklukan

Lyndon Johnson telah mewarisi komitmen yang besar dalam mewujudkan kerajaan anti-Komunis di Vietnam Selatan. Semasa bulan pertama pentadbirannya, Johnson telah mempertingkatkan penglibatan AS di Vietnam dengan tindakan menghantar 5 ribu askar penasihat, dan dikatakan merancang untuk menghantar tambahan seramai 5 ribu orang. Pada awal bulan Ogos 1964, presiden telah mengumumkan tentang serangan bot-bot torpedo milik kerajaan Vietnam Utara terhadap kapal-kapal pemusnah AS yang sedang membuat rondaan di perairan antarabangsa dalam kawasan Teluk Tonkin. Maklumat yang diperolehi kemudian telah menimbulkan syak wasangka terhadap pentadbiran Johnson yang dianggap tidak memberi maklumat berkaitan serangan tersebut secara tepat. Namun pada masa itu pun tidak terdapat persoalan yang cuba melihat Johnson sebagai bertindak terlalu aggresif ataupun AS harus bertanggungjawab. Melalui keputusan undi sebanyak 416 (sokongan penuh) di dewan perwakilan dan sebanyak 88 undi menyokong berbanding 2 undi menentang di dewan Senat, kongres telah segera meluluskan resolusi Teluk Tonkin. Resolusi ini telah memberi kuasa kepada presiden untuk take all necessary measures demi melindungi angkatan militari AS dan prevent further aggression ke atas Asia Tenggara. Menurut pandangan Johnson secara peribadinya bahawa resolusi ini telah menjadi satu persetujuan kuasa secara sah yang jelas matlamatnya untuk memperluaskan konflik di Vietnam.

 

Dalam keadaan kacau bilau di kalangan pemimpin Vietnam Selatan dan tekanan pihak pelampau komunis yang terus meningkat, maka bebanan pihak golongan penentang Viet Cong telah jatuh ke atas bahu AS. Pada bulan Februari 1965, tujuh orang tentera laut AS telah terkorban apabila tentera komunis menyerang pengkalan AS di Pleiku. Johnson segera mengarahkan angkatan udara mengebom pengkalan-pengkalan komunis dan sistem jaringan pengangkutan di Vietnam Utara yang dianggapnya sebagai bertanggunjawab menyalur masuk askar dan senjata ke dalam wilayah Vietnam Selatan. Pengeboman ini terus dilakukan sehingga tahun 1972. Pada bulan Mac 1965, dua batalion angkatan laut AS telah mendarat di Da Nang, Vietnam Selatan. Dengan ini, tentera AS kini mencapai jumlah seramai 100 ribu orang di Vietnam.

 

Dalam tempoh empat bulan yang berikut, presiden Johnson telah mengumun tentang perubahan hala peperangan tersebut. Menurut pengumuman beliau, kini tentera AS harus secara aktif memainkan peranan kombat dalam konflik di Vietnam. Menjelang akhir tahun 1965, terdapat lebih kurang 180 ribu orang askar kombat AS  di Vietnam. Pada tahun berikutnya, jumlah tersebut telah bertambah dua kali ganda.
 Menjelang akhir tahun 1967, terdapat lebih daripada 500 ribu orang AS di. 

 

Quagmire

Dalam tempoh lebih tujuh tahun, angkatan kombat Amerika masih terkandas dalam perang yang sama sekali tidak dapat menjaminkan kepada AS sama ada suatu kemenangan atau kefahaman sepenuhnya. Memerangi musuh yang memiliki kelengkapan senjata yang kurang berbanding populasinya, AS telah bertindak-balas menggunakan kelengkapan perang berteknologi yang berat dan direka khas untuk bertempur dalam peperangan konvensional atau yang biasa. Angkatan AS berjaya telah mencapai kemenangan dalam kebanyakan pertempuran utama. Dianggarkan bahawa lebih ramai askar Komunis terkorban dalam pertempuran berbanding askar AS. Namun, timbul persoalan bahawa jika AS tidak kalah dalam perang tersebut, tidak bererti AS akan memenangi perang tersebut.

 

Tumpuan usaha AS dalam peperangan tersebut adalah bergantung kepada program yang dikenali sebagai pacification (pendamaian). Program ini bertujuan untuk mendesak angkatan Viet Cong keluar dari daerah-daerah sasaran dan kemudian mengambil langkah pacify (mententeramkan) daerah-daerah terbabit secara memenangi jiwa dan fikiran penduduknya. Pihak AS menyedari bahawa usaha untuk mengalahkan Viet Cong mungkin mudah, tetapi untuk menteramkan mereka adalah sangat rumit. Angkatan militari AS telah tidak didedahkan dengan aktiviti mewujudkan hubungan yang baik dengan penduduk Vietnam, dan program tersebut semenangnya tidak pernah dijadikan suatu keutamaan dalam operasi militari AS di Vietnam. Akhirnya, program pendamaian tersebut telah bertukar menjadi tindakan secara paksaan ke atas orang Vietnam, iaitu memusnahkan kampung-kampung orang Vietnam. Mereka telah meninggalkan kampung mereka untuk ditempatkan di kem-kem ataupun melarikan diri ke bandar-bandar kerana enggan ditempatkan di kem. Program ini telah menempatkan seramai 3 juta pelarian menurut anggaran pada tahun 1967.

 

Di kala peperangan terus berlarutan dan kemenangan masih tidak nyata, beberapa pemimpin AS mula meminta presiden untuk memperluaskan lagi usaha militarinya. Ada yang mencadangkan agar langkah pengeboman secara intensif dilakukan dan mempertingkatkan kekuatan tentera. Manakala yang lainnya menyarankan agar AS menyerang kawasan-kawasan Komunis di negara-negara sekeliling Vietnam. Yang selebihnya pula mencadangkan supaya AS menggunakan senjata nuklear. Walau bagaimanapun, pentadbiran Johnson telah menolak cadangan-cadangan tersebut atas beberapa sebab yang kukuh. Pertama, AS enggan meninggalkan komitmennya terhadap Vietnam Selatan kerana khuatir akan menghapuskan ‘kredibiliti’ AS di mata dunia. Kedua, AS enggan memperluaskan usaha militarinya kerana khuatir akan mencetus usaha penaklukan secara langsung oleh China, Soviet Union atau kedua-duanya. Ketiga, pada masa yang sama presiden mula menumpu perhatian untuk menghadapi rintangan dalam negeri sendiri.

 

Rintangan dalam Negeri
Menjelang akhir tahun 1965, telah bangkit segolongan kecil pemimpin dan masyarakat yang menentang penglibatan AS dalam konflik di Vietnam. Namun apabila peperangan terus berlarutan, penentangan mereka mula berkurangan. Sejak satu perdebatan mengenai isu peperangan telah dianjurkan di University of Michigan pada tahun 1965, beberapa siri perdebatan juga turut dianjurkan di kampus-kampus yang lain. Pada akhir tahun 1967, kebangkitan para pelajar universiti menentang tindakan peperangan mula menjadi isu politik yang utama. Beberapa perarakan di New York, Washington, D.C. dan lain-lain tempat telah berjaya menarik perhatian masyarakat terhadap gerakan anti-peperangan. Pada masa yang sama, golongan journalis yang pernah berkhidmat di Vietnam terus bangkit membongkarkan kisah-kisah kekejaman yang berlaku di Vietnam dan ini telah memperhebatkan lagi gerakan anti-peperangan di AS.

 

Pengaruh gerakan ini telah beransur-ansur meresap dalam kerajaan AS. Senator J. William Fulbright dari Arkansas, yakni pengerusi Senate Foreign Relations Committee ketika itu  mula bangkit menentang polisi peperangan AS. Pada bulan Januari 1966, beliau mula menganjurkan kempen anti peperangan secara terbuka dan melalui siaran televisyen. Beberapa ahli kongres yang lain, termasuk Robert F. Kennedy [senator New York] mula menyokong tindakan Fulbright untuk mencabar polisi Johnson. Malah dalam pentadbiran Johnson sendiri, beberapa pegawai kanan telah meletak jawatan kerana tidak bersetuju dengan polisinya. Misalnya, Robert McNamara yang telah memainkan peranan penting dalam memperluaskan tindakan AS di Vietnam telah meletakkan jawatannya pada tahun 1968. Pengganti beliau sebagai setiausaha pertahanan AS ialah Clark Clifford dikatakan secara senyap-senyap berusaha mengurangkan komitmen AS di Vietnam.

 

Sementara itu, keadaan ekonomi AS mula mengalami kemerosotan. Polisi dwi yang dianjurkan oleh Johnson, iaitu dasar komitment dalam peperangan di Vietnam seiring dengan dasar reformasi Great Society  atau dikenali sebagai polisi guns and butter ternyata sesuata yang mustahil dilakukan. Kadar inflasi yang berada pada tahap 2 peratus pada tahun 1960an telah meningkat menjadi 3 peratus pada tahun 1967, 4 peratus pada tahun 1968 dan 6 peratus pada tahun 1969. Pada bulan Ogos, Johnson telah meminta Kongres untuk menaikkan cukai sebanyak 10 peratus. Johnson telah melabelkan cukai ini sebagai ‘cukai perang’ kerana menurut pandangannya adalah berpatutan demi untuk mengelak negara mengalami inflasi yang lebih teruk lagi. Sebagai ganjaran polisi tersebut, golongan konservartif telah menuntut agar kerajaan mengurangkan sebanyak $6 billion daripada peruntukkan dalam program Great Society.

